
Apakah kegunaan LIOBAC

LIOBAC digunakan untuk mengurangkan
ketegangan otot yang  menyebabkan
kekejangan. la mengurangkan kekejangan
dan kesakitan yang berlaku dalam pelbagai
penyakit seperti multiple sclerosis dan
masalah atau kecederaan pada saraf tunjang.
la membantu memudahkan pergerakan anda
dan membolehkan anda mengendalikan
aktiviti harian anda.

Bagaimana LIOBAC berfungsi

LIOBAC mengandungi bahan aktif Baclofen
yang tergolong dalam kumpulan ubat yang
dikenali sebagai pengendur otot (muscle
relaxants). la berfungsi untuk
mengembalikan keseimbangan dan
mengurangkan hiperaktiviti otot. Dengan itu,
ia membolehkan pergerakan otot yang lebih
normal.

Sebelum menggunakan LIOBAC

- Bila tidak boleh menggunakan

Jangan mengambil ubat ini jika:

» Anda mempunyai alahan terhadap bahan
aktif atau bahan lain dalam formulasi ini atau
ubat lain yang sama.

» Anda mengalami penyakit ulser peptik.

Sekiranya anda tidak pasti sama ada anda
perlu mengambil ubat ini, rujuk kepada
doktor anda.

- Sebelum mula menggunakan LIOBAC
Maklumkan kepada doktor anda sekiranya
anda mempunyai alahan terhadap sebarang
ubat, makanan, bahan pengawet atau
pewarna.

Beritahu doktor anda jika anda sedang atau
pernah mengalami penyakit berikut:
« sebarang masalah psikiatri

» epilepsi dan spastik

* ulser peptik

* peningkatan ketegangan
abnormal (sphincter hypertonia)
* masalah hati

* penyakit kencing manis

otot yang

Jika anda hamil, merancang untuk hamil atau
sedang menyusu, rujuk kepada doktor anda
sebelum mula mengambil ubat ini.

- Jika mengambil ubat-ubat lain

Beritahu doktor atau ahli farmasi anda jika
anda sedang mengambil ubat lain, termasuk
sebarang ubat yang anda peroleh tanpa
preskripsi, ubat herba atau produk
semulajadi.

Keberkesanan sesetengah ubat mungkin akan
dipengaruhi oleh LIOBAC. Anda mungkin
perlu mengubah dos anda atau mengambil
ubat lain. Doktor dan ahli farmasi anda
mempunyai maklumat lebih lanjut mengenai
ubat-ubat yang boleh diambil atau perlu
dielakkan semasa mengambil LIOBAC.
Maklumkan kepada doktor anda sekiranya
anda mengambil:

o opiat sintetik (cth:
mengurangkan kesakitan.
« ubat untuk menurunkan tekanan darah.

e« ubat untuk merawat kemurungan
(citalopram).

» ubat untuk merawat penyakit Parkinson
(levodopa dan carbidopa).

fentanyl) untuk

Jangan minum alkohol semasa mengambil
LIOBAC. Alkohol boleh meningkatkan
kesan sedatif dan menyebabkan anda rasa
mengantuk.

Dapatkan nasihat daripada doktor atau ahli
farmasi anda sebelum mengambil sebarang
ubat-ubatan.

Cara menggunakan LIOBAC
Ambil ubat anda seperti yang diarahkan oleh
doktor anda.

- Berapa banyak harus digunakan

Dewasa:

Dos permulaan adalah 5 mg (% tablet),
diambil 3 kali sehari. Doktor anda akan
menambah dos anda secara beransur-ansur
mengikut respons anda terhadap ubat ini
sehingga kesan ubat diingini dicapai.

Kanak-kanak:

Dos untuk kanak-kanak akan ditentukan oleh
doktor anda selepas mengambil kira berat
badan kanak-kanak tersebut.

- Bila dan bagaimana menggunakannya
Telan tablet dengan segelas air bersama
makanan, biasanya dibahagi kepada 3 dos
sehari, kecuali diarahkan oleh doktor anda.

- Berapa lama perlu digunakan

Ambil ubat ini selagi diarahkan oleh doktor
anda. Ubat ini membantu untuk mengawal
keadaan anda tetapi bukan  untuk
menyembuhkannya. Jangan berhenti
mengambil ubat ini dengan mendadak.

- Jika terlupa menggunakan

Ambil dos yang terlepas sebaik sahaja anda
teringat. Sekiranya sudah hampir masa untuk
dos seterusnya, abaikan dos terlepas dan
tunggu untuk mengambil dos seterusnya
pada masa biasa. Jangan ambil dos berganda
untuk menggantikan dos yang tertinggal.

- Jika mengambil berlebihan (terlebih dos)
Hubungi doktor anda dengan segera atau
pergi ke Jabatan Kecemasan hospital
terdekat, jika anda atau sesiapa terambil dos
berlebihan. Ini perlu dilakukan walaupun
tiada sebarang kesan keracunan atau rasa
tidak selesa. Anda mungkin memerlukan
perhatian perubatan segera.

Simptom-simptom terlebih dos termasuk:
rasa mengantuk, hilang kesedaran, kesukaran
bernafas dan koma. Simptom-simptom lain
yang mungkin berlaku termasuk kekeliruan,
cepat marah, halusinasi, sawan, masalah
penglihatan, kelemahan otot, pergerakan otot
tidak terkawal, tekanan darah rendah, suhu
badan rendah, kadar degupan jantung rendah,
loya, muntah, cirit-birit dan penghasilan air
liur berlebihan.

Semasa menggunakan LIOBAC

- Perkara yang perlu dilakukan

» Sekiranya anda akan mula mengambil ubat
baru, ingatkan doktor anda yang anda sedang
mengambil ubat ini.

» Maklumkan kepada semua doktor, doktor
gigi dan ahli farmasi yang merawat anda
bahawa anda sedang mengambil LIOBAC.

e Sekiranya anda akan  menjalani
pembedahan, maklumkan kepada pakar
bedah atau pakar bius anda bahawa anda

sedang mengambil ubat ini. la mungkin
mengganggu kesan ubat lain yang akan
digunakan semasa pembedahan.

» Sekiranya anda akan menjalani ujian darah,
maklumkan kepada doktor anda bahawa
anda sedang mengambil ubat ini. la mungkin
mengganggu keputusan sesetengah ujian.
 Pastikan anda menjalani rawatan susulan
untuk  memeriksa perkembangan anda.
Doktor anda mungkin akan memeriksa
fungsi hati dan tahap glukosa darah anda dari
semasa ke semasa untuk memastikan
keberkesanan  ubat ini  dan  untuk
mengelakkan kesan sampingan.

e Beritahu doktor anda dengan segera
sekiranya anda menjadi hamil semasa
menggunakan ubat ini.

- Perkara yang tidak boleh dilakukan

» Jangan berikan ubat ini kepada orang lain
walaupun mereka mempunyai simptom-
simptom yang sama dengan anda.

 Jangan berhenti mengambil ubat ini atau
mengubah dos anda sebelum berbincang
dengan doktor anda. Antara kesan-kesan
yang mungkin berlaku sekiranya anda
berhenti  mengambil LIOBAC secara
mendadak adalah rasa gelisah, keliru,
halusinasi, keadaan psikotik/manik, paranoia,
sawan, degupan jantung cepat, suhu badan
meningkat, spastik dan hilang koordinasi.

- Perkara yang perlu diberi perhatian
Memandu dan menggunakan mesin
Berhati-hati  apabila ~ memandu  atau
mengendalikan mesin semasa mengambil
ubat ini. Ubat ini mungkin menyebabkan
anda rasa mengantuk, pening dan hilang

koordinasi. Sekiranya anda mengalami
simptom-simptom ini, jangan memandu,
mengendalikan  mesin  atau  melakukan
aktiviti-aktiviti yang berbahaya.
Kesan-kesan sampingan

Seperti ubat-ubatan lain, LIOBAC boleh

menyebabkan kesan sampingan walaupun
bukan semua orang akan mengalaminya.
Kesan-kesan sampingan berikut mungkin
berlaku terutamanya pada permulaan rawatan
atau semasa dos tinggi digunakan. Kesan-
kesan sampingan ini biasanya berlaku untuk
jangka masa pendek dan boleh diatasi
dengan mengurangkan dos.

Pesakit yang pernah mengalami penyakit
psikiatri, strok dan golongan berumur

mungkin akan mengalami kesan sampingan
yang lebih serius.

Maklumkan kepada doktor anda sekiranya
anda mengalami kesan-kesan sampingan
berikut:

- rasa mengantuk

- loya

- gangguan gastrousus ringan

- rasa menjeluak

- muntah

- sembelit

- cirit-birit

Jarang

- kesukaran bernafas

- pitam

- kurang tenaga dan lesu

- kekeliruan

- murung

- pening

- sakit kepala

- hilang koordinasi

- insomnia

- rasa gembira

- kelemahan otot

- bergetar

- mulut kering

- kulit rasa menusuk-nusuk, panas
- masalah pertuturan

- gangguan penglihatan

- perubahan deria rasa

- sakit perut

- tekanan darah rendah

- masalah jantung

- kesukaran menahan air kencing
- kesukaran membuang air kencing
- impoten

- masalah fungsi hati

- berpeluh secara berlebihan

- ruam

- masalah spastik bertambah

Maklumkan kepada doktor atau ahli farmasi
anda sekiranya terdapat sebarang kesan lain
yang menyebabkan anda rasa tidak sihat.
Kesan-kesan sampingan lain yang tidak
disenaraikan mungkin akan berlaku pada
sesetengah orang.

Anda boleh melaporkan sebarang kesan
sampingan atau kesan advers ubat kepada
Pusat Pemantauan Kesan Advers Ubat
Kebangsaan melalui laman web npra.gov.my
[Consumers - Reporting Side Effects to
Medicines (ConSERF) or Vaccines (AEFI)].

Cara penyimpanan dan

LIOBAC

- Penyimpanan

Jangan simpan melebihi suhu 30°C.
Lindungi daripada kelembapan dan cahaya.
Jauhi semua ubatan daripada kanak-kanak.

pelupusan

- Pelupusan
Jangan mengambil LIOBAC vyang telah

melepasi tarikh luput yang dicetak pada
bungkusan.

Ubat-ubatan tidak harus dilupuskan melalui
air buangan atau sisa isi rumah. Jika doktor
anda mengarahkan anda berhenti mengambil
LIOBAC, atau ubat ini telah melepasi tarikh
luputnya, sila rujuk kepada ahli farmasi anda
mengenai cara yang betul untuk melupuskan
ubat yang tidak diperlukan lagi. Langkah-
langkah ini dapat membantu melindungi
alam sekitar.

Maklumat lanjut

- Rupa dan warna produk

LIOBAC adalah tablet berwarna putih, bulat,
dengan tanda “SPS”, “L05” dan garis
pembelahan pada satu permukaan dan tiada
sebarang tanda pada permukaan yang lain.

- Bahan-bahan kandungan
- Bahan Aktif
Baclofen

- Bahan tidak aktif

Microcrystalline  cellulose,  cornstarch,
hydroxypropyl cellulose, isopropyl alcohol,
sodium starch glycolate, colloidal silicon
dioxide dan magnesium stearate.

- Bungkusan
LIOBAC boleh didapati dalam pek blister 10

biji tablet dan dibungkus dalam 5, 10, 20 dan
50 blister sekotak.

- Nombor MAL
MALO07021433AZ

Pengilang

Sriprasit Pharma Co., Ltd.

216 Moo 6, Suanluang, Krathum Baen,
Samut Sakhon 74110, Thailand.

Pemegang Pendaftaran Produk
IMEKS Pharma Sdn. Bhd.

No. 5 & 9, Jalan Udang Harimau 2,
Medan Niaga Kepong,

51200 Kuala Lumpur, Malaysia.

